
	Skjåk kommune

	
	Oppvekst og omsorg 



HØYRINGSUTTALE

NOU 2004: 13: Ny arbeids- og velferdsforvaltning
Viser til NOU 2004:13 ”En ny arbeids og velferdsforvaltning.” og

KS : ”Sats på kommunene”, kommentarer til Rattsø-utvalgets forslagt (NOU 2004:13)

Utvalet går i NOU’en inn for ei forvaltning som vil føre til at ein del personar som før har fått oppfølging frå sosialtenesta blir overført til etaten for arbeid og inntekt. 

Dette gjeld personar som er arbeidsføre, som søkjer arbeid aktivt og som er viljuge til å ta det arbeid dei blir bydd lønna etter tariff.
Dette er rekna til å vere ca halvparten av kommunane sine sosialklientar.

Dei som etter dette blir sosialtenesta sine klientar blir:

· dei ikkje reelle arbeidssøkarar,

· dei som ikkje fylgjer opp krava om å vere aktivt arbeidssøkjarar,

· dei utan uføretrygd,

· dei som har brukt opp rettane sine i den statlege etaten,

· dei som treng økonomisk hjelp i tillegg til statlege støtteordningar,

· osb.

Vi må rekne med at ei overføring av oppgåver vil få konsekvensar for dei overføringar kommunen får. 

Uttrekket vil truleg verte gjort på bakgrunn av gjennomsnittsutrekningar for kommunane. Dette ventar eg vil slå ekstra ut på små kommunar som Skjåk.

Dette av fleire grunnar:

· Vi har få arbeidsledige sosialklientar som vil bli overført til den nye etaten, 

· Vi har få arbeidsledige,

· Dersom det blir fleire arbeidsledige kan det samstundes verte vanskeleg å skaffe dei arbeid, slik at dei etter ei tid likevel kjem tilbake til sosialtenesta.

Vi er betenkt over ein slik situasjon der vi i utgangspunktet må rekne med at kommunen får uttrekt resursar fordi oppgåver blir ”overført” til ein statleg etat, for at vi i neste omgang likevel får oppgåvene att. I eit slikt bilde er vi redd for at kommunen set at som tapar, økonomisk sett.

I tillegg meiner vi at kommunen etter utvalets forslag vil miste ”grep” på dette området. Ansvaret for arbeidsmarknaden blir fjerna frå kommunen enno meir enn det er no. Det arbeidet sosialtenesta no gjer for å hjelpe enkelte klientar til å kome i inntektsgjevande arbeid, med eller utan samarbeid frå Aetat, må etter vårt skjønn bli borte. 

Med ein statleg etat der alt er ”langt borte” vil det bli vanskeleg å få til ei oppfylging av dei arbeidssøkande lokalt i Skjåk. Serleg og ut frå at sosialtenesta ikkje skal ha noko direkte med dette å gjere. 

Det som gjer det spesielt for Skjåk Kommune er at dei vi skal samarbeide med, ikkje er tilgjengelege for oss her i kommunen. Vi går ut frå at Trygdekontoret vert flytta til Lom som vi har vorte fortalt av trygdesjefen i Lom og Skjåk. Det gjer at rutinar og samarbeidsformer må vere godt avklara før samarbeidet tek til. Vi må sikre oss rutinar og vi må sikre oss at  dei etatane vi skal samarbeide med stiller med opplysningar, kursing av personalet i Skjåk slik at vi kan gjere den jobben vi blir sett til ovafor innbyggjarane i kommunen  
Vidare ser ein at dei tilboda Aetat tilbyr, ofte ligg på Otta. Dette er for langt for enkelte å reise for å kome til tilrettelagde arbeidsplassar. Tilbod må vere så nære at det gjev meining for desse brukarane å nytte seg av det. Om ikkje avstanden er rimeleg, vil kommunen sitje att med problemet einsleg.

Vi fryktar dette samla sett kan gje dårlegare oppfølging av den enkelte lokalt i Skjåk kommune. 

Utgangspunktet for denne utgreiinga, var (i 2001) å vurdere ei samanslåing av dei tre etatane Aetat, trygdeetat og sosialtenesta. 

KS har lagt fram ein annan modell for velferdsforvaltninga :

”Samordna velferdsforvaltning – kommunemodellen”.

KS peikar på ei rekke fordelar med kommunemodellen.

Kommunemodellen består av ein velferdsforvaltning som omfattar arbeidslinja og er ei ansvarsdeling mellom stat og kommune. Utgangspunktet her er at arbeidslinjas intensjon blir utforma sentralt – men må realiserrast lokalt.

Pensjonsforvaltninga er statleg.

Skjåk kommune er samd med KS i at dette er den beste måten å sikre ei samordna oppfølging lokalt i forhold til førebygging, hjelp til å kome inn i arbeidslivet og ut frå lokale forhold sikre ei effektiv velferdsteneste og stønadsutbetaling.

Saten, gjennom direktorat og fylkesmannen utformar retningslinjer, har tilsyn og er klageinstans.

På denne måten kan ein lettare få teke heile viremiddelet i bruk lokalt, i ein samordna innsats for å sørgje for å få flest mogeleg i arbeid.

                                    Kommunemodellen i velferdsforvaltningen

Skjåk kommune vil nok, på same måte som mange andre kommunar, ikkje greie å ivareta alle sider ved dette på eiga hand. 

Det vil vere behov for eit utstrakt interkommunalt samarbeid. Det kan bli nødvendig å samle kompetanse på enkeltkontor i regionen som får ressurssenter – funksjon. Ut over det vil det vere nødvendig med tette nettverk mellom tenestene og kontora i kommunane i regionen, slik at ein kan utveksle erfaringar og dele på kompetanse. Dette har vi alt ein del erfaring med i regionen, spesielt innafor barnevern.

Innafor eksisterande kommunestruktur, ved å fordele dei  ressursar som er i dei noverande etatane og fordele dei ut på kommunane,  bør Skjåk kommune og dei andre kommunane i regionen, kunne greie å ivareta ei slik oppgåve gjennom samarbeid og samordning. 

For Skjåk kommune, 29.10.04

Unnvald Bakke

